
	1. ՀՀ կրթության, գիտության, մշակույթի և սպորտի նախարարություն

	21.12.2020թ.

	
	N 01/20.1/31348-2020

	Առաջարկվել է 
1. նախագծի 1-ին կետում միջոցը բառից հետո  լրացնել նշված ավտոմեքենայի մաքսային արժեքը, 
2. իսկ 170 կիլոգրամ  բառերի և թվերի փոխարեն լրացնել դպրոցահասակ երեխաների հագուստի անվանումը և մաքսային արժեքը:

	Առաջարկություններն ընդունվել են մասամբ.
1. ավտոմեքենայի մաքսային արժեքը նշվել է։
2. դպրոցահասակ երեխաների հագուստի անվանոման և մաքսային արժեքի վերաբերյալ կետը հանվել է։

	2. ՀՀ պետական եկամուտների կոմիտե

	25.12․2020թ․

	
	N 01/18-4/81274-2020

	1. Նախագծի 1-ի կետում նշել «Հրաժարում՝ հօգուտ պետության» մաքսային ընթացակարգով          հայտարարագրված ՝հանձնվող գույքի մաքսային հայտարարագրի համարը։ 
Միևնույն ժամանակ տեղեկացնում ենք, որ համաձայն ՀՀ ՊԵԿ մաքսային էլեկտրոնային հարթակում առկա տեղեկատվության՝ «MITSUBISHI GALANT» մակնիշի, 4A3AA46H52E162585 նույնականացման համարով, 2002թ․ արտադրության տրանսպորտային միջոցը «Հրաժարում՝ հօգուտ պետության» մաքսային ընթացակարգով հայտարարագրվել է 05100020/230520/0001030 համարի ապրանքային հայտարարագրով։ 
Հայտնում ենք նաև, որ տեղեկատվական հարթակում հայտարարագրին կցված  թիվ 6801911AM D առ 11․05․2019թ․ հաշիվ-ապրանքագրի համաձայն տրանսպորտային միջոցի արժեքը կազմել է 800 ԱՄՆ դոլար, մինչդեռ վերը նշված նախագծին կից փաստաթղթերում՝ բացի նշված հաշիվ-ապրանքագրից առկա է նաև նույն համարի և ամսաթվի, նույն տրանսպորտային միջոցի համար դուրս գրված մեկ այլ հաշիվ-ապրանքագիր, որում տրանսպորտային միջոցի արժեքը նշված է 2000 ԱՄՆ դոլար։
2. Սույն թվականի հունվարի 24-ին Միսակ Ծառուկյանի կողմից թիվ 05100022/240120/0001971 տարանցման հայտարարագրով ՀՀ է ներմուծվել 186.5 կիլոգրամ բրուտտո քաշով օգտագործված հագուստ(այսուհետ` Բեռ):Բեռի վերաբերյալ սույն թվականի մայիսի 25-ին կազմվել է ապրանքների և դրանց վերաբերյալ  փաստաթղթերի արգելապահման արձանագրություն, մաքսային կանոնների խախտման վերաբերյալ արձանագրություն և Հյուսիսային մաքսատուն-վարչության պետի անունով վարչական տույժ նշանակելու մասին N 554 որոշում, առ 22.06.2020թ.: Բեռը չի ձևակերպվել «Հրաժարում՝ հօգուտ պետության» մաքսային ընթացակարգով: Հետևաբար անհրաժեշտ է նախագծում հստակեցնել օգտագործված հագուստի քաշը, ինչպես նաև վերաշարադրել                 1-ին կետը` բացառելով «Հրաժարում՝ հօգուտ պետության» մաքսային ընթացակարգի վերաբերելիությունը օգտագործված հագուստին:
	Առաջարկն ընդունվել է, 
            Նախագիծը լրամշակվել է։
1.Նախագծում գրառվել են հանձնվող գույքի   մաքսային հայտարարագրի համարը և տրանսպորտային միջոցի արժեքը՝ համաձայն հաշիվ-ապրանքագրի։
2. 2020 թվականի հունվարի 24-ին Միսակ Ծառուկյանի կողմից թիվ 05100022/240120/0001971 տարանցման հայտարարագրով ՀՀ ներմուծված 186.5 կիլոգրամ բրուտտո քաշով օգտագործված հագուստի (այսուհետ` Բեռ) վերաբերյալ տվյալները չեն գրառվել, քանի որ Բեռը չի ձևակերպվել «Հրաժարում՝ հօգուտ պետության» մաքսային ընթացակարգով։ 

Հետագայում Նախագծի լրամշակման ժամանակ Բեռին վերաբերող դրույթը ամբողջությամբ հանվել է։

	3. ՀՀ ֆինանսների նախարարություն

	04.02.2021   թ․

	
	N 01/8-2/1315-2021

	Հաշվի առնելով Նախագծի բովանդակությունը՝ ենթադրվում է, որ Նախագիծն ընդունվելու է անհատական իրավական ակտի տեսքով: Հետևաբար, անհրաժեշտ է նշել Նախագծի բնույթը և համապատասխանաբար Նախագծի 5-րդ կետով նախատեսված ուժի մեջ մտնելու ժամկետը համապատասխանեցնել Նորմատիվ իրավական ակտերի մասին օրենքի 23-րդ հոդվածի 6-րդ մասին: 
Միևնույն ժամանակ, հայտնում ենք, որ վերջին շրջանում նկատվում են ապրանքների ներմուծման դեպքեր, երբ ներմուծվող ապրանքները մաքսատուրքերի և հարկերի վճարումից ազատելու նպատակով կիրառվում են Նախագծով ներկայացված կարգավորումները։
Այս առումով, հայտնում ենք, որ նմանատիպ նախագծերի ընդունումը կարող է ստեղծել իրավակիրառ պրակտիկա (կամ արդեն ստեղծել է)` հետագայում նույնպես նման մոտեցմամբ ներմուծվող ապրանքների համար վճարվելիք մաքսային վճարներից խուսափելու համար։
Մյուս կողմից, «Մաքսային կարգավորման մասին» ՀՀ օրենքով նախատեսված կարգավորումը չի սահմանվել մասնավոր դեպքերի համար, այլ առհասարակ նախատեսվել է հայտարարատուների կողմից պետությանը հանձնված ապրանքների տնօրինման հետ կապված հարցերը կարգավորելու նպատակով՝ առանց նախապես ապրանքները ստացողներին որոշելու (այսինքն, վերոնշյալ կարգավորումը փաստացի պետությանը հանձնված ապրանքներն ըստ անհրաժեշտության բաշխելու նպատակ ունի)։
Նախկինում մի շարք որոշումներ ընդունվել են COVID-19-ի հետևանքների հաղթահարման նպատակով (ՀՀ առողջապահության նախարարությանը բժշկական սարքավորումների տրամադրում և ՀՀ կրթության, գիտության, մշակույթի և սպորտի նախարարությանը համակարգիչների տրամադրում՝ դպրոցներում հեռավար դասընթացներ կազմակերպելու համար)։ Վերոնշյալ որոշումները բացառություն են համարվում՝ պայմանավորված COVID-19-ի հետևանքների հաղթահարմանը օժանդակելու հանգամանքով։
Հաշվի առնելով վերոգրյալը՝ առաջարկում ենք հետագայում խուսափել նախապես ապրանքների ստացողին որոշելու և նվիրատվություն իրականացնելու դեպքերում «Մաքսային կարգավորման մասին» ՀՀ օրենքով սահմանված՝ վերոնշյալ կարգավորումը կիրառելու պրակտիկայից։

	Առաջարկն ընդունվել է, նախագիծը խմբագրվել է








Ընդունվել է ի գիտություն։

	4  ՀՀ պետական գույքի կառավարման  կոմիտե
	01.02․2021  թ․

	
	N 01/11.10/365-2021

	
	

	1. Հաշվի առնելով Նախագծի բովանդակությունը և հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասը, համաձայն որի. «Նորմատիվ  իրավական  ակտը ունենում է վերնագիր, որը համապատասխանում է նորմատիվ իրավական ակտի բովանդակությանը», Նախագծի վերնագիրը վերախմբագրել և շարադրել հետևյալ կերպ. «Գույք փոխանցելու, ամրացնելու և գույք նվիրելու մասին»:
2. Նկատի ունենալով, որ նվիրատվության և անհատույց օգտագործման տրամադրման գործընթացներն իրենցից ենթադրում են համապատասխան պայմանագրերի կնքում, ինչպես նաև հաշվի առնելով այն հանգամանքը, որ Նախագծի նախաբանում հղում է կատարված Հայաստանի Հանրապետության քաղաքացիական օրենսգրքի 594-րդ հոդվածին, ուստի առաջարկում եմ խմբագրել 3-րդ կետը նախատեսելով դրույթ (ներ)՝ գույքի նվիրատվության, ինչպես նաև անհատույց օգտագործման պայմանագրերի կնքման վերաբերյալ։ Այս առումով Նախագծի նախաբանում հղում կատարել Նաև Հայաստանի Հանրապետության քաղաքացիական օրենսգրքի 685-րդ հոդվածին։
Նախագծի 5-րդ կետը հանել՝ հիմք ընդունելով  «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 6-րդ մասը։
	Առաջարկն ընդունվել է, 
Նախագիծը լրամշակվել է։



	5  ՀՀ  պետական եկամուտների կոմիտե
	15.02․2021   թ․

	
	N  01/8-4/6734-2021  

	
	

	«Գույք փոխանցելու և գույքի նվիրատվության մասին» ՀՀ կառավարության որոշման նախագծում հաշվի առնված չեն Մաքսային կարգավորման մասին ՀՀ օրենքի (այսուհետ՝ Օրենք) 145-րդ հոդվածի 2-րդ մասի պահանջները, մասնավորապես, ինչով սահմանված է.
2. Սույն հոդվածի 1-ին մասում նշված պետական մարմինները և կազմակերպությունները Պետությանը հանձնված ապրանքների անհատույց փոխանցման նպատակով գրավոր դիմումը (նշելով Կառավարության համապատասխան որոշման ընդունման ամսաթիվը և որոշման թիվը) ներկայացնում են կոմիտե, որի հիման վրա կոմիտեն դիմումը ստանալուց հետո՝ հինգ օրվա ընթացքում, որոշում է կայացնում պետությանը հանձնված ապրանքների անհատույց փոխանցման վերաբերյալ: Սույն մասով նախատեսված որոշման հիման վրա պետությանը հանձնված ապրանքները մաքսային մարմինների կողմից 30 օրվա ընթացքում անհատույց փոխանցվում են Կառավարության որոշմամբ նախատեսված պետական մարմին կամ կազմակերպություն:
Պետությանը հանձնված ապրանքների անհատույց փոխանցումը ձևակերպվում է կոմիտեի և ապրանքները անհատույց ստացող պետական մարմնի կամ կազմակերպության ղեկավարների ստորագրած արձանագրությամբ, որում մանրամասն նկարագրվում են անհատույց փոխանցվող ապրանքները:
Միաժամանակ, Օրենքի 143-րդ հոդվածի 1-ին մասի համաձայն՝  ապրանքները հանձնվում են պետությանը`
1) քրեական գործով կամ վարչական իրավախախտման գործով դատական ակտի հիման վրա՝ մաքսային մարմինների կողմից գույքի բռնագրավման կիրառման դեպքում.
2) մաքսային մարմնի կամ այլ լիազոր մարմնի հայցի հիմքով կայացված՝ գույքը տիրազուրկ ճանաչելու կամ առգրավված ապրանքները պետությանը հանձնելու մասին դատական ակտի հիման վրա.
3) ապրանքները «Հրաժարում՝ հօգուտ պետության» մաքսային ընթացակարգով ձևակերպելու դեպքում:
Հաշվի առնելով, որ ապրանքները պետության սեփականությանը հանձվում են Օրենքի 143-րդ հոդվածով սահմանված դեպքերում, իսկ Օրենքի 145-րդ հոդվածով սահմանված կարգով ՀՀ կառավարության որոշման հիման վրա շահագրգիռ պետական մարմիններին և կազմակերպություններին անհատույց փոխանցվում են Օրենքի 143-րդ հոդվածով սահմանված կարգով պետության սեփականությանը հանձնված ապրանքները, ուստի կարծում ենք, որ ներկայացված որոշման նախագծի 2-րդ կետի համատեքստում անհրաժեշտ է ապահովել խնդրո առարկա ապրանքները պետության սեփականությանը հանձնելու համար անհրաժեշտ գործառնությունների իրականացումը:
     Հարկ է նշել նաև, որ Օրենքի 145-րդ հոդվածի  2-րդ մասի 2-րդ պարբերության համաձայն` ՀՀ պետական եկամուտների կոմիտեի և ապրանքները անհատույց ստացող պետական մարմնի կամ կազմակերպության ղեկավարների կողմից պետք է կազմվի պետությանը հանձնված ապրանքների ընդունման-հանձնման արձանագրություն, որից հետո միայն իրականացվեն Օրենքի 145-րդ հոդվածի 2-րդ մասում նշված գործողությունները: 
	Առաջարկն ընդունվել է, 
Նախագիծը լրամշակվել է։
Նախագծից հանվել է թիվ 05100022/240120/0001971 տարանցման հայտարարագրով      ՀՀ ներմուծված 186.5 կիլոգրամ բրուտտո քաշով օգտագործված հագուստը (այսուհետ՝ Բեռ) Հայաստանի Հանրապետության Շիրակի մարզի «Սարակապի միջնակարգ դպրոց» պետական ոչ առևտրային կազմակերպությանը նվիրելու վերաբերյալ դրույթը, քանի որ Բեռը պետությանը հանձնելու  ընթացակարգ իրականացված չէ։
Կից ներկայացվում է Մ.Ծառուկյանի դիմումը

	«Գույք ամրացնելու մասին» ՀՀ կառավարության որոշման նախագծի  լրամշակված տարբերակի վերաբերյալ Պետական գույքի կառավարման կոմիտեն առաջարկում է խմբագրել Որոշման նախագծի 2-րդ և 3-րդ կետերը՝ նախատեսելով դրույթ անհատույց օգտագործման պայմանագրի կնքման վերաբերյալ՝ պայմանագրի կնքման աշխատանքների իրականացման համար սահմանելով գույքը Պետական գույքի կառավարման կոմիտեին հանձնելուց հետո երկամսյա ժամկետ: 

	Առաջարկն ընդունվել է, 
Նախագծի 2-րդ և 3-րդ կետերը լրամշակվել են։ 




